
	1. ՀՀ ֆինանսատնտեսական նախարարական կոմիտեի նիստ
	17․12․2024

	
	ԿԱ/384-2024

	1) Փոխվարչապետ Տիգրան Խաչատրյանի առաջարկությամբ՝ կվերանայվի նախագծի 7-րդ կետը և աջակցության ծրագիրը չի սահմանափակվի տվյալ տարվա պետական բյուջեի մասին օրենքով նախատեսված ֆինանսական միջոցներով, ինչպես նաև նախագիծը կլրամշակվի այն տրամաբանությամբ, որը թույլ կտա փոխհատուցման գումարի չափը համադրել շահառուի կողմից վճարված որոշակի հարկատեսակներին որոշակի համամասնություններով՝ նախատեսելով հնարավորիս լայն միջակայք, և լրամշակված նախագիծը կոմիտեի քննարկմանը ներկայացնել ֆինանսների նախարարության հետ համաձայնեցնելուց հետո.
	Ընդունվել է։
Նախագիծը լրամշակվել է։

	2) Վարչապետի աշխատակազմի ֆինանսատնտեսագիտական վարչության պետ Աշոտ Փիրումյանի դիտարկումների համաձայն՝ ա) լրամշակել նախագծի հիմնավորումը՝ հստակեցնելով ծրագրի շրջանակներում կանխատեսվող փոխհատուցման գումարի չափը, բ) նախագծի 2-րդ կետից հանել «հետո» բառը՝ ամրագրելով, որ փոխհատուցումը տրամադրվելու է 2025 թվականի հունվարի 1-ից կատարված արտահանումների համար, գ) վերանայել հավելվածի 19-րդ կետի 6-րդ ենթակետում եռամսյա ժամկետի սահմանումը՝ այն համապատասխանեցնելով նախագծի 10-րդ կետի կարգավորումներին, միաժամանակ, հաշվի առնելով, որ տնտեսվարողը փոխհատուցում ստանալու նպատակով հայտ կարող ներկայացնել 6-ամսյա ժամկետում, ևս մեկ անգամ քննարկել փոխհատուցման գումարը արտարժույթով արտահայտված լինելու դեպքում փոխհատուցման գումարի վճարման օրվա դրությամբ հաշվարկման նպատակահարմարությունը, դ) վերանայել նախագծի 18-րդ և 20-րդ կետերի դրույթները, ներկայացնելով այնպիսի կարգավորում, որը կնախատեսի արտահանողի հետ փոխհատուցման տրամադրման պայմանագրի կնքում ծրագրի համար նախատեսված ֆինանսական միջոցների առկայության պարագայում:
	Ընդունվել է մասամբ։
Ինչ վերաբերում է փոխհատուցման գումարը արտարժույթով արտահայտված լինելու դեպքում փոխհատուցման գումարի վճարման օրվա դրությամբ հաշվարկմանը, նշենք, որ ներկայումս նպատակահարմար է օժանդակության տրամադրման գումարը հաշվարկել օժանդակության տրամադրման գումարի վճարման օրվա դրությամբ Հայաստանի Հանրապետության կենտրոնական բանկի կողմից տվյալ օրվա համար հրապարակված փոխարժեքով։


	3) Պետական եկամուտների կոմիտեի նախագահի տեղակալի ժամանակավոր պաշտոնակատար Արթուր Մանուկյանի առաջարկությամբ կքննարկվի նախագծի 4-րդ կետը և կխմբագրվի փոխհատուցման գումարի հաշվարկման համար, որպես հիմք ներկայացված, արտահանող երկի ապրանքային հայտարարագրի մաքսային արժեքի հետ կապված ձևակերպումը:
	Ընդունվել է։
Նախագիծը լրամշակվել է, առավել պարզեցվել է ներկայացվող փաստաթղթերի ցանկը։

	2. ՀՀ ֆինանսների նախարարություն
	24․12․2024

	
	01/2-1/27420-2024

	Նախագիծը լրամշակվել է ս.թ. դեկտեմբերի 17-ին կայացած՝ ֆինանսատնտեսական նախարարական կոմիտեի նիստում հնչեցված դիրքորոշումների (հանձնարարականների) հիման վրա։ Այս առումով, հայտնում ենք, որ մեր ունեցած տեղեկատվության համաձայն՝ դիրքորոշումներից մեկը եղել է աջակցության գումարի չափը վճարված հարկերի գումարի չափի հետ չպայմանավորելու մասով։
Վերոգրյալով պայմանավորված` Նախագծից հանվել է «Ստացվող աջակցությունը չի կարող ավելի մեծ լինել, քան հայտի ներկայացման օրն ընդգրկող հաշվետու տարում վճարված հարկերը» արտահայտությունը, ինչի կապակցությամբ հայտնում ենք, որ առարկություններ չկան, քանի որ հարկային կարգապահության վերաբերյալ դրույթներ Նախագծում արդեն իսկ առկա են։
	Ընդունվել է։

	    Ինչ վերաբերում է Նախագծին առհասարակ, ապա հայտնում ենք հետևյալը:
1. Նախագծի նախկին քննարկումների ժամանակ մեր կողմից առաջարկվել էր ներկայացնել միջոցառման իրականացման համար ՀՀ պետական բյուջեից ակնկալվող լրացուցիչ միջոցների չափի և միջոցառման իրականացման վերջնաժամկետի վերաբերյալ համապատասխան տեղեկատվություն: Այդ առումով, Նախագծի հիմնավորման և ամփոփաթերթի մեջ նշված է, որ համաձայն կատարված գնահատականների՝ փոխհատուցման տարեկան գումարը կազմելու է մոտ 15 մլրդ դրամ, որը Նախագծի կիրարկման ընթացքում կարող է փոփոխվել։ Միաժամանակ ամփոփաթերթում նշվում է, որ ծրագրի իրականացումը կֆինանսավորվի ՀՀ էկոնոմիկայի նախարարությանն արդեն իսկ հատկացված միջոցների հաշվին։ Մասնավորապես, նախատեսվում է «Հայաստանի տեքստիլ արդյունաբերության զարգացման ծրագիրը և դրանից բխող 2023-2026 թվականների գործողությունների ծրագիրը հաստատելու մասին» ՀՀ կառավարության որոշումից բխող միջոցառումների՝ պետական բյուջեով հատկացված միջոցներից վերաբաշխել առաջարկվող ծրագրի իրականացման համար, իսկ Նախագծում նշված է, որ փոխհատուցումը տրամադրվելու է  2025 թվականի հունվարի 1-ից հետո և մինչև 2026 թվականի դեկտեմբերի 31-ը ներառյալ կատարված արտահանումների համար:
Այս կապակցությամբ, հայտնում ենք, որ ՀՀ 2025 թվականի պետական բյուջեով տեքստիլ արդյունաբերության զարգացման միջոցառումներով նախատեսված է 309.6 մլն դրամ, իսկ ՀՀ 2025-2027թթ. ՄԺԾԾ-ով նշյալ միջոցառումների իրականացման նպատակով 2026 թվականի համար նախատեսված է 257.8 մլն դրամ: Ուստի, առաջարկում ենք հստակեցնել ծրագրի ֆինանսավորման աղբյուրները։
	Ընդունվել է։
Լրամշակվել են նախագծի հիմնավորումը և ամփոփաթերթը։

	2. Առաջարկվել էր նաև վերոգրյալ ծրագրի շրջանակներում ներկայացնել ապրանքի համար սահմանված մաքսատուրքի չափով պետության կողմից փոխհատուցելու դեպքում կանխատեսվող արդյունքային ցուցանիշները (արտահանման ծավալների աճ, արտաքին շուկաներում մրցունակ գների ձևավորում և այլն), ինչպես նաև մոնիթորինգի և վերահսկողության մեխանիզմների վերաբերյալ համապատասխան տեղեկատվությունը:
Այս առումով, ամփոփաթերթում նշվում է, որ Նախագծով մշտադիտարկման հստակ մեխանիզմ չի սահմանվում, սակայն նախարարության կողմից կիսամյակային պարբերականությամբ կատարվելու է ցուցանիշների վերլուծություն՝ ուսումնասիրելու համար արդեն իսկ կատարված արտահանման ծավալները, դրանց սուբսիդավորման չափը, երկրների շրջանակը։
Վերոգրյալի կապակցությամբ, հարկ է նկատի ունենալ, որ մեր առաջարկը վերաբերում էր ոչ թե արդեն իսկ կատարված ցուցանիշների վերլուծությանը, այլ կանխատեսվող արդյունքային ցուցանիշների (արտահանման ծավալների աճ, արտաքին շուկաներում մրցունակ գների ձևավորում և այլն) վերլուծությանը՝ ծրագրի արդյունավետությունը և նպատակահարմարությունը գնահատելու տեսանկյունից:
Միաժամանակ, գտնում ենք, որ ամփոփաթերթում նշված՝ ՀՀ էկոնոմիկայի նախարարության կողմից կիսամյակային պարբերականությամբ ցուցանիշների վերլուծություն իրականացնելու առաջարկությունը պետք է ամրագրել նաև Նախագծում:
	Ընդունվել է:
Նախագծում ավելացվել է համապատասխան դրույթ։

	3. Հաշվի առնելով այն, որ ծրագրի նպատակը արտահանման խթանումն է, իսկ որպես ներմուծող պետություններ դիտարկվել են Եվրոպական միության անդամ պետությունները և Մեծ Բրիտանիայի ու Հյուսիսային Իռլանդիայի Միացյալ Թագավորությունը՝ առաջարկում ենք նախատեսել աջակցության տրամադրման լրացուցիչ չափորոշիչներ։   Մասնավորապես՝
1) աջակցել այն արտահանողներին, որոնք իրենց ավանդական շուկաների փոխարեն կարտահանեն նոր շուկաներ (որպես չափանիշ կարող է դիտարկել նախորդ տարիների իրենց արտահանման աշխարհագրությունը),
2) ավանդական շուկաներ արտահանելու դեպքում դիտարկել նախորդ տարվա համեմատությամբ արտահանման ծավալների աճը (օրինակ 20 տոկոս, ինչպես նշված է նախագծի հիմնավորման մեջ)։
Հաշվի առնելով վերոգրյալը՝ առաջարկում ենք ձեռնպահ մնալ բյուջեով չնախատեսված՝ հավելյալ ֆիսկալ պարտավորություններ ստանձնելուց կամ նոր պարտավորություններ ստանձնելու առաջարկի հետ մեկտեղ, ներկայացնել նաև առաջարկություններ համապատասխան չափով ՀՀ 2025 թվականի պետական բյուջեի գործող ծրագրերում նվազեցումներ կատարելու վերաբերյալ:
Բացի այդ, անհրաժեշտ է ծրագրի վերաբերյալ ներկայացված դիտարկումների մասով Նախագիծը խմբագրել։

	Չի ընդունվել։
Ինչպես նշվել է Ծրագրի նպատակը արտահանման ծավալների ավելացումն է, ուստի նպատակահարմար չենք համարում նախատեսել նոր չափորոշիչներ։

	3. ՀՀ Պետական եկամուտների կոմիտե
	24․12․2024

	
	01/3-2/82400-2024

	1․ Նախագծի 2-րդ կետի վերաբերյալ ՀՀ պետական եկամուտների կոմիտեի 19․09․2024թ․ N01/3-2/59615-2024 գրությամբ առաջարկել ենք փոխհատուցման ծրագրի տրամադրման բացառությունների մեջ ներառել այն արտադրանքը, որի արտահանումը ՀՀ տարածքից արգելված է, ինչը չի ընդունվել։ Առաջարկում ենք ևս մեկ անգամ քննարկել տվյալ բացառության սահմանման նպատակահարմարությունը։
	Ընդունվել է ի գիտություն։
Հարկ է նշել, որ ՀՀ տարածքից արտահանումն արգելված ապրանքները չեն կարող արտահանվել անկախ դրանց  արգելման մասով նշում կատարված լինելու հանգամանքից։


	2․ Նախագծի հավելվածի 4-րդ կետով նախատեսված է, որ փոխհատուցման գումարի հաշվարկման համար հիմք է հանդիսանում արտահանող երկրի ապրանքային հայտարարագրի մաքսային արժեքի և ներմուծման երկրում փաստացի կիրառված մաքսատուրքի դրույքաչափով հաշվարկված մաքսատուրքի գումարը, կամ ներմուծվող երկրում արտահանողի կողմից արտահանված ապրանքի համար ներմուծողի կողմից փաստացի վճարված մաքսատուրքի գումարի չափը։ Փոխհատուցման գումարը տրամադրվում է նշված գումարներից նվազագույնի չափով։ 
Վերոգրյալի առնչությամբ հայտնում ենք, որ նախագծի հավելվածի 1-ին կետի համաձայն՝ նույն հավելվածով կարգավորվում են Հայաստանի Հանրապետության ծագում ունեցող ապրանքների արտահանման ժամանակ ներմուծվող երկրի օրենսդրությանը համապատասխան այդ ապրանքի համար սահմանված ներմուծման մաքսատուրքի գումարի փոխհատուցման հետ կապված հարաբերությունները։ Հետևաբար, հիմնավորված չէ արտահանման ապրանքային հայտարարագրում նշված մաքսային արժեքի նկատմամբ ներմուծման երկրում կիրառված մաքսատուրքի դրույքաչափով հաշվարկված՝ մաքսատուրքի հաշվարկային գումարով փոխհատուցման տրամադրման հանգամանքը, քանի որ նախագծով առաջարկվում է փոխհատուցումը տրամադրել փաստացի վճարված մաքսատուրքի մասով։ Միաժամանակ, նախագծի հավելվածի 4-րդ կետով նախատեսված՝ նվազագույն գումարի չափով փոխհատուցման տրամադրման նորմի առնչությամբ անհրաժեշտ է հաշվի առնել, որ արտահանման ապրանքային հայտարարագրում նշված՝ մաքսային արժեքի նկատմամբ պայմանական հաշվարկված մաքսատուրքի հաշվարկային մեծությունը միշտ ավելի փոքր է լինելու ներմուծման երկրում վճարված մաքսատուրքի փաստացի մեծությունից, քանի որ ներմուծման մաքսային արժեքն իր մեջ ներառելու է նաև մինչև ներմուծման երկրի տարածք ապրանքների ժամանումն այդ ապրանքների առնչությամբ կատարված փոխադրման, ապահովագրության և մաքսային արժեքի բաղկացուցիչ համարվող այլ ծախսերը, որոնք կատարվելու են արտահանման երկրից դուրս։
Հաշվի առնելով վերոգրյալը առաջարկում ենք նախագծի հավելվածի 4-րդ կետից և դրանով փոխկապակցված՝ հավելվածի 6-րդ կետից հանել մաքսային արժեքի հիման վրա փոխհատուցման գումարի հաշվարկմանն առնչվող դրույթները։
	Ընդունվել է:
Նախագիծը լրամշակվել է։
Որպես օժանդակության գումարի հաշվարկման հիմք սահմանվել է արտահանող երկրի ապրանքային հայտարարագրի մաքսային արժեքի և ներմուծման երկրում փաստացի կիրառված մաքսատուրքի դրույքաչափով հաշվարկված գումարը։ 


	4. ՀՀ վարչապետի աշխատակազմի ծրագրերի փորձաքննության վարչություն
	25․12․2024

	
	02/16.17/44103-2024

	1. Նախագծով հաստատվող հավելվածի (այսուհետ՝ Հավելված) 10-րդ կետի համաձայն՝ «Արտահանողը ապրանքի արտահանման գործընթացի ավարտից (ապրանքները Հայաստանի Հանրապետության պետական սահմանը հատելու ամսաթվից) հետո վեցամսյա ժամկետում փոխհատուցում ստանալու նպատակով հայտ է ներկայացնում պատասխանատու նախարարություն՝ համաձայն N 1 ձևի», իսկ 19-րդ կետի 6-րդ ենթակետի համաձայն՝ «Հայտատուի կողմից ներկայացված հայտը ենթակա է մերժման, եթե՝ ապրանքի արտահանումից հետո եռամսյա ժամկետում պատասխանատու նախարարություն հայտ չի ներկայացվել»: Կարծում ենք անհրաժեշտ է ժամկետները միասնականացնել:
	Ընդունվել է։

	2.Հավելվածի 12-րդ կետի համաձայն՝ «Ստացվող աջակցությունը չի կարող ավելի մեծ լինել, քան հայտի ներկայացման օրն ընդգրկող հաշվետու տարում վճարված հարկերը»: Եթե խոսքը վերաբերում է հայտի ներկայացման նախորդող տարվան, առաջարկում ենք հստակեցնել «հայտի ներկայացման օրն ընդգրկող հաշվետու տարին», միաժամանակ, նոր գրանցված ընկերությունները չեն կարող օգտվել ծրագրից, եթե փոխհատուցումը կապվում է «հաշվետու տարում» իրենց կողմից վճարված հարկերի հետ:
	Ընդունվել է։

	3.Հավելվածի 14-րդ կետի 6-րդ ենթակետի համաձայն՝ արտահանողը հայտին կից պատասխանատու նախարարություն ի թիվս այլ փաստաթղթերի ներկայացնում է նաև «Ներմուծվող երկրում ներմուծողի կողմից ապրանքի ներմուծման համար մաքսատուրքի գումարի վճարումը հավաստող փաստաթղթի պատճենը», իսկ N 1 ձևի (Հայտ) 6-րդ կետով նախատեսվում է, որ պետք է ներկայացնի «արտահանողի կողմից ապրանքի ներմուծման համար մաքսատուրքի գումարի վճարումն հավաստող փաստաթղթի պատճենը»: Առաջարկում ենք հստակեցնել՝ ներմուծողի թե արտահանողի կողմից վճարված փաստաթուղթը պետք է ներկայացվի պատասխանատու նախարարություն:
	Ընդունվել է։

	5. ՀՀ Պետական եկամուտների կոմիտե
	15․01․2024

	
	01/3-2/44-2025

	1.Նախագծով հաստատվող հավելվածի (այսուհետ` Հավելված) 2-րդ կետի 1-ին ենթակետում առաջարկում ենք «արտահանել է» բառերից առաջ լրացնել «Արտահանում» կամ «Վերաարտահանում» մաքսային ընթացակարգերով» բառերը։
	Ընդունվել է։

	2.Հավելվածի 4-րդ կետում առաջարկում ենք լրացնել համապատասխան նորմ, համաձայն որի՝ եթե արտահանող երկրի ապրանքային հայտարարագրի մաքսային արժեքի և ներմուծման երկրում փաստացի կիրառված մաքսատուրքի դրույքաչափով հաշվարկված գումարն ավելի մեծ է, քան ներմուծման երկրի ապրանքային հայտարարագրի մաքսային արժեքի և ներմուծման երկրում փաստացի կիրառված մաքսատուրքի դրույքաչափով հաշվարկված գումարը, ապա փոխհատուցումը տրվում է դրանցից նվազագույնի չափով։
	Ընդունվել է։

	3.Հավելվածի 8-րդ կետում «կամ չունի հարկային մարմնի կողմից վերահսկվող եկամուտների գծով ժամկետանց պարտավորություններ» բառերն առաջարկում ենք փոխարինել «կամ հայտի ներկայացման օրվան նախորդող օրվա դրությամբ չունի հարկային մարմնի կողմից վերահսկվող եկամուտների գծով ժամկետանց պարտավորություններ» բառերով։
	Ընդունվել է։

	4. Հավելվածի 9-րդ կետով սահմանվում է, որ Ծրագրի 8-րդ կետի պահանջներին համապատասխանությունը հստակեցնելու նպատակով պատասխանատու նախարարությունը հայտը ստանալուց հետո 2 աշխատանքային օրվա ընթացքում պաշտոնական հարցում է կատարում ՀՀ պետական եկամուտների կոմիտե, սակայն չի նախատեսվել այդպիսի հարցման պատասխանի տրամադրման ժամկետը։ Այդ մասով առաջարկում ենք սահմանել 5 աշխատանքային օր։
	Ընդունվել է։

	5. Հավելվածի 15-րդ կետի 4-րդ ենթակետով սահմանվում է, որ հայտատուի կողմից ներկայացված հայտը ենթակա է մերժման, եթե հայտատուն չունի բարվոք հարկային պատմություն և նույն կետում նշվում է միայն օժանդակություն ստանալու նպատակով հայտը պատասխանատու նախարարություն ներկայացնելու օրվան նախորդող 365 օրերի ընթացքում վերջինիս նկատմամբ հարկային մարմնի կողմից վերահսկվող եկամուտների գծով պարտավորություններ գանձելու վերաբերյալ հարուցված վարչական վարույթի առկայությունը։ Հաշվի առնելով Հավելվածի 8-րդ կետի կարգավորումը, առաջարկում ենք Հավելվածի 15-րդ կետի 4-րդ ենթակետում լրացնել նաև հայտի ներկայացման օրվան նախորդող օրվա դրությամբ հարկային մարմնի կողմից վերահսկվող եկամուտների գծով ժամկետանց պարտավորությունների առկայության հանգամանքը։ Համանման լրացում առաջարկում ենք կատարել նաև Նախագծով հաստատվող ձև N 2-ի 2-րդ կետում։
	Ընդունվել է։

	6. Հավելվածի 11-րդ կետով նախատեսված է, որ արտահանողը Հայաստանի Հանրապետության օրենսդրությամբ սահմանված կարգով պատասխանատվություն է կրում իր կողմից ներկայացված փաստաթղթերի և տեղեկատվության իսկության համար։ Նշված մասի հետ փոխկապակցված՝ առաջարկում ենք Նախագծով նախատեսել նաև համապատասխան մեխանիզմներ՝ աջակցության տրամադրումից հետո հայտատուի կողմից կեղծ կամ անարժանահավատ փաստաթղթերի և տեղեկատվության ներկայացման հանգամանքի բացահայտման (այդ թվում՝ ստուգման շրջանակներում) դեպքում աջակցության շրջանակներում փոխհատուցված գումարի վերադարձման նպատակով։
	Չի ընդունվել։
Կեղծ կամ անարժանահավատ փաստաթղթերի և տեղեկատվության ներկայացման հանգամանքի բացահայտման դեպքում տվյալ տնտեսվարողը պատասխանատվության կենթարկվի ՀՀ-ում գործող իրավական կարգին համապատասխան։

	1. Նախագծի շուրջ նախորդ քննարկումների ժամանակ ՀՀ ՖՆ կողմից առաջարկվել էր ներկայացնել միջոցառման իրականացման համար ՀՀ պետական բյուջեից ակնկալվող լրացուցիչ միջոցների չափի և միջոցառման իրականացման վերջնաժամկետի վերաբերյալ համապատասխան տեղեկատվություն: Այդ առումով, Նախագծի ամփոփաթերթի մեջ նշված է, որ Լրամշակվել են նախագծի հիմնավորումը և ամփոփաթերթը:
Հարկ է նշել, որ ամփոփաթերթը լրամշակվել է, իսկ հիմնավորման մեջ կրկին նշված է, որ համաձայն կատարված գնահատականների՝ փոխհատուցման գումարը կազմելու է մոտ 15 մլրդ դրամ։ Միաժամանակ նախատեսվում է, որ նշյալ փոխհատուցման դեպքում նախագծով սահմանված փոխհատուցման ենթակա ապրանքների մասով հաջորդ տարվա արտահանման ծավալները կաճեն մոտ 20%-ով։
Նախագծում նշված է նաև, որ ծրագրով նախատեսված օժանդակությունը տրամադրվելու է 2025 թվականի հունվարի 1-ից և մինչև 2026 թվականի դեկտեմբերի 31-ը ներառյալ կատարված արտահանումների համար։
Այս կապակցությամբ հայտնում ենք, որ ՀՀ կառավարության 27.12.2024թ.  «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշմամբ արդեն իսկ սահմանված են ոլորտին հատկացվելիք ծախսերն իրենց արդյունքային ցուցանիշներով:
Հետևաբար, ֆիսկալ սահմանափակումներից ելնելով, առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում,  վերանայել մարմնի 2025թ. պետական բյուջեով նախատեսված ծախսային առաջնահերթությունները՝ համապատասխան չափով նվազեցնելով վերջինիս հատկացվող ոչ առաջնահերթ միջոցառումներին տրամադրվող հատկացումները: 
	Ընդունվել է։
Նախագծի 3-րդ կետի 2-րդ ենթակետով նշված է, որ որոշումն ուժի մեջ մտնելուց հետո մեկամսյա ժամկետում Հայաստանի Հանրապետության վարչապետի աշխատակազմ պետք է ներկայացվի առաջարկություն «Հայաստանի Հանրապետության 2025 թվականի պետական բյուջեի մասին»  Հայաստանի Հանրապետության օրենքում վերաբաշխում և լրացում և Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման մեջ համապատասխան փոփոխություններ և լրացումներ կատարելու մասին, ինչը նշանակում է, որ ՀՀ ֆինանսների նախարարության կողմից նախորդիվ կատարված առաջարկն, ըստ էության, ընդունվել է։

	2. ՀՀ ՖՆ կողմից առաջարկվել էր վերոգրյալ ծրագրի շրջանակներում նախատեսել աջակցության տրամադրման նոր լրացուցիչ չափորոշիչներ, որի վերաբերյալ ամփոփաթերթում նշվում է, որ Ծրագրի նպատակը արտահանման ծավալների ավելացումն է, ուստի նպատակահարմար չենք համարում նախատեսել նոր չափորոշիչներ։
Հաշվի առնելով, որ ծրագրի նպատակը ոչ միայն արտահանման խթանումն է, այլև նոր շուկաներ մուտք գործելը, հայկական բրենդի ճանաչումը և գործարար կապերի ընդլայնումը, կրկին անգամ առաջարկում ենք Նախագծում նախատեսել աջակցության տրամադրման լրացուցիչ չափորոշիչներ։ Մասնավորապես՝ 
ա/ աջակցել այն արտահանողներին, որոնք իրենց ավանդական շուկաների փոխարեն կարտահանեն նոր շուկաներ (որպես չափանիշ կարող է դիտարկել նախորդ տարիների իրենց արտահանման աշխարհագրությունը),
բ/ ավանդական շուկաներ արտահանելու դեպքում դիտարկել նախորդ տարվա համեմատ արտահանման ծավալների աճը (օրինակ 20%, ինչպես նշված է նախագծի հիմնավորման մեջ)։
	Չի ընդունվել։
Ծրագրի իրականացման նպատակն  այս փուլում արտահանման ծավալների աճն է։ Ուստի այս փուլում նոր չափորոշիչների սահմանումը կարող է խոչընդոտել ծրագրի իրականացման սկզբնական փուլում սահմանված նպատակի ապահովումը։
Առաջարկված չափորոշիչները կարող են քննարկվել ծրագրի գործարկման հաջորդ փուլերում։



